
Adolygiad Arholiad Ar-lein CBAC 2019

ASTUDIAETHAU CREFYDDOL UG UNED 2

Perfformiad yr holl ymgeiswyr ar draws y cwestiynau

Teitl y cwestiwn N Sgôr gymedrig GS Marc uchaf Ff H Cynnig %

3A 1051 11.9 7.8 30 39.5 59

3B 1002 13.2 8 30 44.1 56.2

4A 630 9.6 8.6 30 31.9 35.3

4B 574 9.3 8 30 30.8 32.2

ⓗ WJEC CBAC Cyf.  3 


Disgrifyddion Band Cyffredinol ar gyfer UG 
 


Band Amcan Asesu AA1 – Cwestiynau rhan (a) 30 o farciau 
 


Dangos gwybodaeth a dealltwriaeth o grefydd a chred, gan gynnwys:   
- meddylfryd a dysgeidiaeth grefyddol, athronyddol a/neu foesegol  
- dylanwad credoau, dysgeidiaeth ac arferion ar unigolion, cymunedau a chymdeithasau  
- achos ac arwyddocâd tebygrwyddau a gwahaniaethau o ran cred, dysgeidiaeth ac arfer  
- ffyrdd o astudio crefydd a chred. 


 
 
 
5 


25-30 o farciau 
• Gwybodaeth a dealltwriaeth drylwyr, gywir a pherthnasol o grefydd a chred.  
• Ymateb eang a pherthnasol sy’n bodloni gofynion penodol y cwestiwn a osodwyd. 
• Mae'r ymateb yn dangos cydlyniad, eglurder a threfn ardderchog.  
• Mae’r ymateb yn dangos dyfnder a/neu ehangder sylweddol. Defnydd ardderchog o dystiolaeth ac 


enghreifftiau. 
• Gwnaed cyfeiriadau trylwyr a chywir at destunau cysegredig a ffynonellau doethineb, lle roeddent yn 


briodol. 
• Defnydd trylwyr a chywir o iaith /geirfa arbenigol mewn cyd-destun. 
• Sillafu, atalnodi a gramadeg ardderchog. 


 
 
4 


19-24 o farciau 
• Gwybodaeth a dealltwriaeth gywir a pherthnasol o grefydd a chred.  
• Ymateb manwl a pherthnasol sy’n bodloni gofynion penodol y cwestiwn a osodwyd. 
• Mae'r ymateb yn dangos cydlyniad, eglurder a threfn dda iawn.  
• Mae’r ymateb yn dangos dyfnder a/neu ehangder. Defnydd da o dystiolaeth ac enghreifftiau. 
• Gwnaed cyfeiriadau cywir at destunau cysegredig a ffynonellau doethineb, lle y bo'n briodol. 
• Defnydd cywir o iaith a geirfa arbenigol mewn cyd-destun.  
• Sillafu, atalnodi a gramadeg da iawn. 

13-18 o farciau 
• Gwybodaeth a dealltwriaeth gywir a pherthnasol ar y cyfan o grefydd a chred.  
• Ymateb boddhaol, sy'n gyffredinol yn bodloni prif ofynion y cwestiwn a osodwyd. 
• Mae'r ymateb yn dangos cydlyniad, eglurder a threfn foddhaol.  
• Mae'r ymateb yn dangos dyfnder a/neu ehangder mewn rhai meysydd. Defnydd boddhaol o dystiolaeth 


ac enghreifftiau. 
• Ar y cyfan, gwnaed cyfeiriadau cywir at destunau cysegredig a ffynonellau doethineb, lle y bo'n briodol. 
• Defnydd cywir ar y cyfan o iaith a geirfa arbenigol mewn cyd-destun. 
• Sillafu, atalnodi a gramadeg boddhaol. 


 
 
 
2 


 


7-12 o farciau 
• Gwybodaeth a dealltwriaeth gyfyngedig o grefydd a chred. Lefel sylfaenol o gywirdeb a pherthnasedd.  
• Ymateb sylfaenol, sy'n ymdrin â rhai o ofynion y cwestiwn a osodwyd. 
• Ymateb rhannol gywir, gyda rhai arwyddion o gydlyniad, eglurder a threfn.  
• Mae'r ymateb yn dangos dyfnder a/neu ehangder cyfyngedig, gan gynnwys defnydd cyfyngedig o 


dystiolaeth ac enghreifftiau. 
• Gwnaed rhai cyfeiriadau cywir at destunau cysegredig a ffynonellau doethineb, lle y bo'n briodol. 
• Rhywfaint o ddefnydd cywir o iaith a geirfa arbenigol mewn cyd-destun. 
• Rhai mân wallau rheolaidd o ran sillafu, atalnodi a gramadeg. 


 
 
1 


1-6 o farciau 
• Gwybodaeth a dealltwriaeth gyfyngedig iawn o grefydd a chred. Lefel isel o gywirdeb a pherthnasedd.  
• Ymateb cyfyngedig iawn, heb lawer o ymdrech i ymdrin â'r cwestiwn.  
• Cywirdeb cyfyngedig iawn o fewn yr ymateb, heb lawer o gydlyniad, eglurder na threfn. 
• Mae'r ymateb yn dangos dyfnder a/neu ehangder cyfyngedig iawn. Defnydd cyfyngedig iawn o 


dystiolaeth ac enghreifftiau. 
• Prin iawn yw'r cyfeiriadau a geir, os o gwbl, at destunau cysegredig a ffynonellau doethineb, lle y bo'n 


briodol. 
• Rhywfaint o ddealltwriaeth o iaith a geirfa arbenigol sylfaenol 
• Mae gwallau o ran sillafu, atalnodi a gramadeg yn effeithio ar ystyr ac eglurder y cyfathrebu. 


 
N.B.  Dylid dyfarnu uchafswm o 2 marc am ymateb sy'n dangos  
         'gwybodaeth ar ei phen ei hun' yn unig' 


0 • Dim gwybodaeth berthnasol. 


  







 


ⓗ WJEC CBAC Cyf.  4 


 


Band 
Amcan Asesu AA2 – Cwestiynau rhan (b) 30 o farciau 


Dadansoddi a gwerthuso agweddau a dulliau gweithredu mewn perthynas â chrefydd a chred,  
gan gynnwys eu harwyddocâd, eu dylanwad a'r broses o'u hastudio.  


5 


25-30 o farciau 
 


• Dadansoddiad beirniadol hyderus a gwerthusiad craff o'r mater. 
• Ymateb sy'n nodi'n llwyddiannus ac yn ymdrin yn drylwyr â'r materion a godir gan y cwestiwn a 


osodwyd. 
• Mae'r ymateb yn dangos cydlyniad, eglurder a threfn ardderchog.  
• Rhoddir safbwyntiau trwyadl, cyson a chlir, wedi'u hategu gan resymeg a/neu dystiolaeth 


helaeth a manwl. 
• Defnydd trylwyr a chywir o iaith a geirfa arbenigol mewn cyd-destun. 
• Sillafu, atalnodi a gramadeg ardderchog. 


4 


19-24 o farciau 
 


• Dadansoddiad pwrpasol a gwerthusiad effeithiol o'r mater. 
• Caiff y prif faterion a godir gan y cwestiwn eu nodi'n llwyddiannus ac ymdrinnir â nhw. 
• Mae'r ymateb yn dangos cydlyniad, eglurder a threfn dda iawn.  
• Caiff y safbwyntiau a roddir eu hategu'n glir gan resymeg a/neu dystiolaeth fanwl. 
• Defnydd cywir o iaith a geirfa arbenigol mewn cyd-destun. 
• Sillafu, atalnodi a gramadeg da iawn. 


3 


13-18 o farciau 
 


• Dadansoddiad boddhaol a gwerthusiad perthnasol o'r mater. 
• Caiff y rhan fwyaf o'r materion a godir gan y cwestiwn eu nodi'n llwyddiannus ac, ar y cyfan, 


ymdriniwyd â nhw. 
• Mae'r ymateb yn dangos cydlyniad, eglurder a threfn foddhaol.  
• Caiff y rhan fwyaf o'r safbwyntiau a roddir eu hategu'n foddhaol gan resymeg a/neu dystiolaeth. 
• Defnydd cywir ar y cyfan o iaith a geirfa arbenigol mewn cyd-destun. 
• Sillafu, atalnodi a gramadeg boddhaol. 


2 


7-12 o farciau 
 


• Rhywfaint o ddadansoddi dilys a gwerthusiad anghyson o'r mater. 
• Caiff nifer gyfyngedig o faterion a godir gan y cwestiwn eu nodi ac ymdrinnir â nhw'n rhannol. 
• Ymateb rhannol gywir, gyda rhai arwyddion o gydlyniad, eglurder a threfn.  
• Ymgais sylfaenol i gyfiawnhau'r safbwyntiau a roddir, ond dim ond yn rhannol y cânt eu hategu 


gan resymeg a/neu dystiolaeth. 
• Rhywfaint o ddefnydd cywir o iaith a geirfa arbenigol mewn cyd-destun. 
• Rhai mân wallau rheolaidd o ran sillafu, atalnodi a gramadeg. 


1 


1-6 o farciau 
 


• Dadansoddiad sylfaenol a gwerthusiad cyfyngedig o'r mater. 
• Cywirdeb cyfyngedig iawn o fewn yr ymateb, heb lawer o gydlyniad, eglurder na threfn. 
• Gwnaed ymgais i nodi'r materion a godwyd gan y cwestian a osodwyd ac i ymdrin â nhw.  
• Prin yw'r ymgais i gyfiawnhau safbwynt gan ddefnyddio rhesymeg neu dystiolaeth. 
• Rhywfaint o ddealltwriaeth o iaith a geirfa arbenigol sylfaenol. 
• Mae gwallau o ran sillafu, atalnodi a gramadeg yn effeithio ar ystyr ac eglurder y cyfathrebu. 


0 • Dim dadansoddiad na gwerthusiad perthnasol. 


 
  







 


ⓗ WJEC CBAC Cyf.  5 


TAG ASTUDIAETHAU CREFYDDOL 
 


CYNLLUN MARCIO HAF 2019 
 


Uned 2 Adran B: Cyflwyniad i Athroniaeth Crefydd 
 


CYNLLUN MARCIO 
 


I'w ddarllen ar y cyd â'r disgrifyddion lefel cyffredinol a ddarperir. 
 


3. (a) Esboniwch sut mae theodiciaethau sy’n seiliedig ar un Irenaeus yn 
darparu ymateb i broblem drygioni.  [AA1 30] 


 
Gallai ymgeiswyr gynnwys rhai o'r canlynol, ond dylid rhoi credyd am 
ymatebion perthnasol eraill.   


 
• Mae theodiciaethau sy'n seiliedig ar un Irenaeus yn seiliedig ar Genesis 


1:26 – ’Gwnawn ddyn ar ein delw, yn ôl ein llun ni.’ Ac mae'n canolbwyntio 
ar gysyniad datblygiad moesol ac ysbrydol pobl drwy ddewisiadau moesol 
ewyllys rhydd wrth iddynt symud o fod yn nelw Duw (potensial) i'w lun 
(cyflawniad). 


• Credai Irenaeus mai gweithred fwriadol gan Dduw hollgariadus oedd 
bodolaeth drwg yn y cread, am ei fod am i'w greadigaeth feithrin y 
rhinweddau a fyddai'n ei gwneud yn berffaith yn foesol ac yn ysbrydol. 


• Yn ôl Irenaeus, roedd rhai rhinweddau moesol yn digwydd yn naturiol 
ymhlith dynol ryw ond dengys ei theodiciaeth sut y gallai rhinweddau 
moesol eraill fel dewrder, maddeuant a thosturi ond cael eu meithrin mewn 
ymateb i ddioddefaint – dioddefaint yr unigolyn a dioddefaint y rhai o'i 
gwmpas. 


• Credai Irenaeus, heb fodolaeth angenrheidiol drygioni yn y byd, na fyddai 
gan benderfyniadau dynol ryw, fel asiantau ag ewyllys rhydd, unrhyw werth 
gwirioneddol ac felly na fyddai diben eu gwneud, o ran eu datblygiad 
moesol ac ysbrydol. Felly, roedd dioddefaint nid yn unig yn galluogi pobl i 
fod yn gryfach, ond roedd hefyd yn eu galluogi i werthfawrogi daioni yn 
fwy. Dyma sut roedd Duw yn cyflawni ei ddiben i'w gread. 


• Mae Irenaeus yn defnyddio cydweddiad Duw fel crefftwr yn gweithio gyda 
bodau dynol fel ei ddefnydd crai. Awgrymodd y dylai bodau dynol ganiatáu 
i Dduw eu mowldio i berffeithrwydd drwy weithredu mewn ffydd tuag at 
Dduw, a gadael i brofiadau bywyd, da a drwg, ein gwneud ni’n fodau 
wedi’u saernïo’n berffaith. 


• Cafodd syniadau Irenaeus eu datblygu gan John Hick yn ei waith yn 1966: 
Evil and the God of Love. Yn y gwaith hwn, dywed Hick fod theodiciaeth 
Irenaeus yn un ‘soul-making’ – hynny yw mae'n helpu eneidiau unigolion i 
ddatblygu i fod yn berffaith drwy ddioddefaint. 


• Hefyd, dywed Hick, er mwyn i bobl gael ewyllys rydd wirioneddol, fod yn 
rhaid iddynt fod wedi'u creu bellter epistemig o Dduw – fel bod eu 
gwybodaeth amdano ddim yn amlwg ond yn gallu cael ei darganfod – gan 
felly olygu bod modd gwneud dewisiadau gwirioneddol rydd. 


 
Nid rhestr wirio yw hon, felly cofiwch roi credyd am unrhyw 
ddewisiadau eraill dilys. 


 
  







 


ⓗ WJEC CBAC Cyf.  6 


 (b) ‘Mae theodiciaethau sy’n seiliedig ar un Irenaeus yn dal yn gredadwy yn 
yr 21ain ganrif.’  [AA2 30] 
Gwerthuswch y safbwynt hwn.  


 
Gallai ymgeiswyr gynnwys rhai o'r canlynol, ond dylid rhoi credyd am 
ymatebion perthnasol eraill.   


 
• Mae hygrededd yn dibynnu ar nifer o ffactorau, gan gynnwys pwy y gall y 


theodiciaethau fod yn gredadwy iddynt. Os yw'r ateb i gredinwyr crefyddol 
o'r traddodiad Cristnogol yna maent yn debygol o fod yn llawer mwy 
credadwy nag ar gyfer unrhyw un arall y tu allan i'r traddodiad hwnnw. 


• Gallai hygrededd yr adnod yn y Beibl fel ffaith hanesyddol hefyd beri 
problem o ran hygrededd. Os derbynnir bod dynol ryw wedi'i wneud ar 
ffurf 'imago Dei' yna ymddengys fod y datblygiad hwn o ddelw i 
debygrwydd yn hyrwyddo hygrededd, am fod pob crefydd yn nodi bod 
angen i bobl ddatblygu eu haeddfedrwydd ysbrydol – yn aml drwy drallod 
a thrybini personol – yn enwedig y rhai moesol eu natur.  


• Gan gysylltu'r datblygiad hwn ag egwyddor fiolegol esblygu – gall y syniad 
bod angen i bobl 'ddatblygu' hefyd gefnogi'r syniad o hygrededd, am ei 
fod yn gysylltiedig â'r syniad o ddethol naturiol lle bydd unigolyn yn 
'cryfhau' drwy oroesi heriau'r amgylchedd naturiol – gellid dweud bod hyn 
yn cysylltu fel ymateb i'r rheswm pam mae angen i bobl brofi drwg 
naturiol, er enghraifft. 


• Gall oedran y theodiciaeth fod yn rheswm i rai ei gwrthod efallai. Gellir 
ystyried bod y syniad wedi'i ddisodli – yn enwedig yn yr ystyr y gellir 
dweud nad yw drwg na dioddefaint yn ddim mwy na dyfais i wella 
dimensiynau ysbrydol a moesol dynol ryw. Yn ogystal â'r posibilrwydd nad 
yw'n gredadwy, gall hefyd gael ei ystyried yn ffiaidd yn yr 21ain Ganrif. 


• Gall y rhai sy'n dilyn Diwinyddiaeth Rhyddhad ystyried bod y theodiciaeth 
hon yn gredadwy ac yn berthnasol i'w profiadau yn yr 21ain ganrif. Gall y 
syniad y gwobrwyir eu dioddefaint presennol un diwrnod drwy fodolaeth 
unedig â Duw byth bythoedd gynnig cryn obaith at y dyfodol sy'n eu 
galluogi i oroesi heriau'r presennol. Byddai hefyd yn eu helpu i ddeall y 
syniad o Dduw fel Duw cyfiawnder – oherwydd yn y pen draw bydd eu 
dioddefaint wedi digwydd am reswm. 


• Fodd bynnag, gellir ystyried mai cysyniad achubiaeth gyffredinol sydd 
leiaf atyniadol o ran y theodiciaeth i lawer, ac felly gall fod yn ffactor 
sylweddol wrth danseilio ei hygrededd. Gall y gred y bydd pawb yn cwrdd 
â Duw yn y pen draw, ni waeth yr hyn a wnânt ar y ddaear, ymddangos yn 
rheswm pwerus dros beidio ag ymddwyn mewn ffordd gadarnhaol yn 
foesol ac yn ysbrydol; yn ogystal ag awgrymu system anghyfiawn 
ymddangosiadol. 


 
Ar y cyfan, mae disgwyl i ymgeiswyr ymgysylltu â'r ddadl a dod i 
werthusiad teilwng ynghylch y mater a godir. 

Sticky Note

cychwyn da - dangos dealltwriaeth yn syth.



 

Sticky Note



 

Sticky Note

da iawn - dyfyniad o'r Beibl



 

Sticky Note

Da



 

Sticky Note

beth am gyfeirio at Duw fel crefftwr?
Hefyd os nad ydym yn cael perffeithrwydd ar y ddaear - mae modd ei dderbyn yn y nef.







 

Sticky Note

Gwybodaeth cywir, perthnasodd ac eang.
Iaith da iawn. Iaith pwnc penodol da iawn.
Trefn clir i'r gwaith.

B5 27 marciau.



 

Sticky Note

Y darn ar John Hick yn ardderchog.







 

Sticky Note

Pwynt wedi ei nodi, ei esbonio, a'i chyfiawnhau.







 

Sticky Note

pwynt da iawn



 

Sticky Note

pwynt da ond gellid ehangu.







 

Sticky Note

dadansoddiad hyderus.
trefn priodol i'r gwaith, gydag iaith da iawn.
defnydd da o iaith grefyddol penodol.
pwyntiau yn cael eu cefnogi gan esboniad a reswm.



 

Sticky Note

er mwyn cael marc / band uwch gellid ystyried Diwynyddiaeth Rhyddhad.

Band 4, 27 marciau.

Sticky Note

Roedd gan y ddau syniadau gwahanol am cychwyn drygioni.



 

Sticky Note

mae y darn yma yn cyfeirio at y triongl anghyson - rhaid cadw'r cwestiwn mewn cof.



 

Sticky Note

angen diffinio'n gywir.







3B



 

Sticky Note

syniadau cywir - pwrpas dioddefaint a drygioni yn ol Irenaeus yw cryfhau person.



 

Sticky Note

Syniad da - ond nid yw wedi mynegi'n dda. dadl Awstin yw ein bod yn dioddef oherwydd pechod Adda ac yn perthyn iddo.  A yw hyn yn gwneud synnwyr yn sgil pethau megis DNA?



 

Sticky Note

Ychydig o wybodaeth a dealltwriaeth.
ychydig o ymgais i ateb y cwestiwn.



 

Sticky Note

Er mwyn ennill marc neu band uwch rhaid nodi theodiciaeth Irenaeus yn glir.  Gellid hefyd cyfeirio at John Hick.

B2, 6 marciau.







 

Sticky Note

Peth gwerthuso perthnasol.  nodwyd nifer bach o bwyntiau.

B2,10 marciau.



 

Sticky Note

Er mwyn cael marc / band uwch:
Beth am ystyried Diwinyddiaeth Rhyddhad i gytuno gyda'r gosodiad?
Os yw pawb yn mynd i cael achubiaeth ar ol marw - dim gwahaniaeth beth maent wedi eu gwneud ar y ddaear - a yw hyn yn deg?  A fydd hyn yn datgyblu ymddygiad moesol? [ yn erbyn y gosodiad}



 

Sticky Note

ble mae un cwestiwn yn dechrau a'r llall yn gorffen.
















 

Sticky Note

angen nodi ystyr theodiciaeth yn gywir.



 

Sticky Note



 

Sticky Note



 

Sticky Note



 

Sticky Note

nodweddion cywir i'r ateb ond gellid ehangu ar y pwyntiau - beth am gyfeirio at y Beibl - Llun a delw Duw?



 

Sticky Note

nid yw'r cwestiwn yn holi am synidau Awstin. - gellid cyfeirio ato yn 'b' - theodiciaeth Irenaeus yn well nac un Awstin i'r byd modern.







 

Sticky Note

A yw hwn yn berthnasol?







 

Sticky Note

er bod son am John Hick nid oes esboniad o'i waith - y syniad o 'pellter epistemig' oddi wrth Dduw.







 

Sticky Note

Rhaid cadw'r cwestiwn mewn cof wrth ymateb.



 

Sticky Note

I cael marc neu band uwch mae angen nodi theodiciaeth Irenaeus yn glir gan gynnwys y ffaith iddo ef y bydd pawb yn cael ei gwneud yn berffaith ar ol marw.  hefyd mai pwrpas drygioni yw datblygu bobl yn ysrbrydol - datblygu rhinweddau eilradd.

Band 3, 12 marciau.







 

Sticky Note

Pwynt da - nid yw theodiciaeth Irenaeus yn esbonio drygioni naturiol.











 

Sticky Note

byddai modd datblygu'r pwynt yma. - os pwrpas dioddefaint yw ein datblygu fel dywed Irenaeus - a yw hwn yn gredadwy yn yr unfed ganrif ar hugain?



 

Sticky Note

gellid cymharu theodiciaethau Awstin ac Irenaeus - pa un sydd mwyaf credadwy?

B3 14 marciau.



 

Sticky Note

Peth dadansoddi perthnasol, gyda nifer cyfuniedig o bwyntiau wedi eu trafod.

UNED 2 – Cyflwyniad i Athroniaeth Crefydd


Adran B


Atebwch un cwestiwn o’r adran hon.


Naill ai,


	 (a)	 Esboniwch sut mae theodiciaethau sy’n seiliedig ar un Irenaeus yn darparu ymateb 
i broblem drygioni.	 [30]


	 (b)	 ‘Mae theodiciaethau sy’n seiliedig ar un Irenaeus yn dal yn gredadwy yn yr
		  21ain ganrif.’
		  Gwerthuswch y safbwynt hwn.	 [30]

